
ILMO. CONCELLO DE CANGAS

             (Pontevedra)




INTERVENCIÓN E SECRETARÍA


INFORME SECRETARIA E INTERVENCIÓN: EXPEDIENTE DE CONTRATACIÓN DOS SERVIZOS DOCENTES E TÉCNICOS E AS ACTIVIDADES DEPORTIVAS DA PISCINA CUBERTA DO CONCELLO DE CANGAS
Remítese o expediente referido para a emisión de informe xurídico e de intervención, debendo sinalar ao respecto que, de conformidade co establecido no artigo 115.6 do Real Decreto Lexislativo 3/2011, do 14 de novembro, polo que se aproba o Texto Refundido da Lei de Contratos do Sector Público (TRLSCSP) a aprobación dos pregos de claúsulas administrativas particulares deberá ir precedida polo correspondente informe xurídico, precisión que respecto das Entidades Locais dbe conxugarse coa Disposición Adicional Segunda do citado texto legal que no seu apartado 7 sinala que “La aprobación del pliego de claúsulas administrativas particulares irá precedida de los informes del Secretario o, en su caso, del titular del órgano que tenga atribuida la función de aseroramiento jurídico de la Corporación, y del Interventor”.

ANTECEDENTES:

 Constan no expediente os seguintes documentos:

1.- Resolución de Alcaldía  de 25 de agosto de 2015  de incio do expediente de contratación e declaración de tramitación de urxencia.

2.- Prego de cláusulas administrativas particulares para a contratación, mediante procedemento aberto, dos servizos docentes e técnicos e as actividades deportivas da piscina cuberta de Cangas.

3.-Prego de prescripcións técnicas que rexerán os servizos docentes e técnicos e as actividades deportivas da piscina cuberta de Cangas.

NORMATIVA DE APLICACIÓN

· Lei 7/1985, de 2 de abril, Reguladora de Bases de Réxime Local.

· Real Decreto Lei 2/2004, de 5 de marzo, polo que se aproba o texto refundido da Lei Reguladora de Facendas Locais.

· Real Decreto 500/1990, polo que se desenvolve o Regulamento Orzamentario.

· Real Decreto lexislativo 3/2011, de 14 de novembro, polo que se aproba o texto refundido da Lei de Contratos do Sector Público.

· Real decreto 817/2009, do 8 de maio, polo que se desenvolve parcialmente a Lei 30/2007, do 30 de outubro, de contratos do sector público.

· Real Decreto 1098/2001, de 12 de outubro, polo que se aproba o Regulamento Xeral da Lei de Contratos das Administracións Públicas (artigos vixentes tras a entrada en vigor do Real Decreto 817/2009, de 8 de maio).

· Lei 30/1992, de 26 de novembro, de Réxime Xurídico das Administracións Públicas e do Procedemento Administrativo Común.

· Lei Orgánica 2/2006 de 3 de maio de Educación

· Decreto 10/2007 do 25 de xaneiro, que regula o funcionamento dos comedores escolares nos centros docentes públicos non universitarios dependentes da Consellería de Educación e Ordenación Universitaria.

· Bases de Execución do Orzamento Municipal para o exercizo 2015 

FISCALIZACIÓN   
PRIMEIRO.- Organo competente: O órgano competente para a aprobación do expediente é a Xunta de Goberno Local en canto a Disposición Adicional 2ª do TRLCSP (que constitúe lexislación básica de aplicación xeral a todas a Administracións Públicas conforme a Disposición Final 7ª2 da LCSP) atribúea ó Alcalde da Corporación sempre que:
“(...) o seu importe non supere o 10 por cento dos recursos ordinarios do presuposto nin, en calquera caso, a contía dos seis millóns de euros incluídos os de carácter plurianual, cando a súa duración non sexa superior a catro anos, sempre que o importe acumulado de todas as súas anualidades non superen nin a porcentaxe indicada, referida ós recursos ordinarios do presuposto do primeiro exercicio, nin á contía sinalada.”

En consecuencia, á vista do prezo do contrato, que ascende, para  un período de dez meses a 165.289.26€ euros e 34.710.74 euros de IVE, sendo susceptible de prórroga por un período de dez meses máis,  o órgano competente para realizar esta contratación e tramitar o expediente, si ben, no caso do Concello de Cangas trátase dunha competencia delegada na Xunta de Goberno Local, en virtude de resolución de Alcaldía de 2 de xullo de 2015.

SEGUNDO.- Natureza: O artigo 10 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, establece que «Son contratos de servizos aqueles cuxo obxecto son prestacións de facer consistentes no desenvolvemento dunha actividade ou dirixidas á obtención dun resultado distinto dunha obra ou dunha subministración. Para efectos de aplicación desta lei, os contratos de servizos divídense nas categorías enumeradas no anexo II» da devandita lei.
En atención ao obxecto do contrato o mesmo se cualifica como contrato de servizo e conforme ao anexo II do TRLCSP podería quedar incluído na categoría 26: “servizos de esparexemento, culturais e deportivos”, código CPV 92610000.0: “Servizos de explotación de instalación deportivas”, tal como se indica no Regulamento (CE) nº 213/2008 da Comisión de 28 de novembro de 2007, que modifica o Regulamento (CE) nº2195/2002 do Parlamento Europeo e do Consello, polo que se aproba o Vocabulario común de contratos públicos (CPV).

Na providencia de alcaldía de inicio de expediente, xustifícase a a utilización do contrato de servizo con carácter transitorio, a efectos de valorar a evolución na prestación deste novo servizo municipal. Non obstante, debe facerse constar ante a definición das prestacións obxeto de contrato a necesidade de considerar no futuro a utilización dun modelo de xestión de servizo público, para o caso de seguir na prestación indirecta do servizo,  cuia definición legal resultaría máis axeitada e tendo en conta especialmente que o Concello conta cun plan de axustes e que se trata dun novo servizo que, de non obter os ingresos suficientes influiría negativamente na situación económica municipal.

TERCEIRO. Dadas as características do servizo, establécese como procedemento para a súa adxudicación o procedemento aberto, oferta economicamente máis vantaxosa, con varios criterios de adxudicación.
No procedemento aberto todos os empresarios interesados poderán presentar proposicións e quedará excluída toda negociación dos termos do contrato cos licitadores.

Asimesmo establécese a tramitación de urxencia. De acordo co establecido no artigo 112 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, poderán ser obxecto de tramitación urxente os expedientes correspondentes aos contratos cuxa subscrición responda a unha necesidade inadiable ou cuxa adxudicación sexa preciso acelerar por razóns de interese público. 

A providencia de inicio de expediente contén a declaración de urxencia, a súa motivación é a necesidade de acelerar a adxudicación do contrato por razóns de interés público, para  que o inicio do servizo de piscina cuberta coincida co inicio do curso escola.

A Xurisprudencia, á hora de fiscalizar a declaración de urxencia, matizou que non é simplemente un requisito formal senón que é preciso que verdadeiramente exista unha situación de urxencia: 

“E é que a urxencia ha de referirse, como se indicou, a unha situación obxectiva e realmente existente, sen que a demora inxustificada nin a falta da exixible eficacia no actuar administrativo poidan tomarse como circunstancias  determinantes que justifiquen aplicar o procedemento excepcional do art. 72 da  Lei 13/1995, en lugar do ordinario (…)”.
A declaración de urxencia recollida na providencia de inicio do expediente non se considera debidamente xustificada, dado que a necesidade de acelerar a adxudicación por razón de interés público non concurre cando  a urxencia se declara en atención á realización de prestacións estacionais (coma é iniciar o contrato coincidindo co inicio do curso escolar), dado que supón unha limitación ao principio de publicidade.

Si ben debe terse en conta  que a tardía tramitación do procedemento con respecto ao inicio do curso escolar débese a que a actual corporación municipal tomou posesión do seu cargo o pasado 13 de xuño de 2015 e que no presuposto municipal non estaba contemplado o crédito necesario para facer fronte ao gasto derivado da contratación dos servizos docentes e técnicos e as actividades deportivas da piscina cuberta do Concello de Cangas, o cal imposibilitou a tramitación do expediente de contratación con maior antelación, ao ser un requisito esencial do procedemento a existencia e adecuación do crédito presupostario así como a autorización do gasto; esa tardía tramitación do procedemento non pode amparar unha tramitación de carácter excepcional como é a urxente, que supón unha limitación do principio de publicidade. 
CUARTO. Segundo o disposto no artigo 40 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, o expediente que se informa non sería susceptible de recurso especial en materia de contratación pública, porque aun tratándose dun contrato de servizos abranguido nas categorías 17 a 27 do anexo II, o seu  valor estimado non é igual ou superior a 207.000 euros.
QUINTO. O procedemento que hai que seguir é:

A. O Alcalde  informou sobre a necesidade de realizar a contratación do servizo de e expresou a súa xustificación na providencia de inicio de expediente de data 25 de agosto de 2015, motivando a necesidade do contrato, determinando a natureza e extensión das necesidades que cómpre cubrir, establecéndose a elección do procedemento aberto e urxente, ordeándose  a redacción dos Pregos de Cláusulas Administrativas Particulares e Prescricións Técnicas,  a realización por Intervención da retención de crédito correspondente, así como o Informe de Fiscalización Previa.
B. Unha vez incorporados devanditos documentos, ditarase resolución motivada polo órgano de contratación aprobando o expediente, e dispondo a apertura do procedemento de adxudicación. Dita resolución autorizará o gasto.

C. O procedemento de adxudicación iniciarase coa convocatoria da licitación, que se anunciará no Boletín Oficial da Provincia de Pontevedra.
Segundo o artigo 142 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro: «Os procedementos para a adxudicación de contratos das administracións públicas (…) deberán anunciarse no «Boletín Oficial del Estado». Non obstante, cando se trate de contratos das comunidades autónomas, entidades locais ou organismos ou entidades de dereito público dependentes destas, poderase substituír a publicidade no «Boletín Oficial del Estado» pola que se realice nos diarios ou boletíns oficiais autonómicos ou provinciais.»
Se o órgano de contratación o considera conveniente, os procedementos para a adxudicación de contratos de obras, subministracións ou servizos non suxeitos a regulación harmonizada poderanse anunciar, ademais, no «Diario Oficial de la Unión Europea».

Este anuncio de licitación publicarase tamén no perfil do contratante do órgano de contratación.

D. As proposicións dos interesados, que deberán axustarse ao previsto no prego de cláusulas administrativas, supoñen a aceptación incondicional do contido das devanditas condicións e serán presentadas polos interesados no prazo de 8 días, por tratarse dunha tramitación urxente, contados desde a publicación do anuncio do contrato.

As proposicións serán secretas e cada licitador non poderá presentar máis dunha proposición. Secretaría certificará a presentación das proposicións.

E. O órgano de contratación estará asistido por unha mesa de contratación, composta por un presidente, os vogais e un secretario, cuxas funcións serán as indicadas no artigo 22.1 do Real decreto 817/2009.
A composición da mesa axustarase ao disposto no artigo 21 do devandito texto legal.

A disposición adicional segunda, punto décimo, do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, opera como «mínimo», e o artigo 21 do Real decreto  817/2009, do 8 de maio, desenvolve e precisa o anterior, de tal xeito que a mesa de contratación estará composta por un presidente, un secretario e, polo menos, catro vogais; entre os vogais figurará o secretario da corporación, ou quen teña atribuída a función de asesoramento xurídico, e o interventor.
F. A composición da mesa de contratación publicarase no perfil do contratante cunha antelación mínima de sete días con respecto á reunión que se deba levar a cabo para a cualificación da documentación referida no artigo 146.1 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro.

G. A mesa de contratación cualificará previamente a documentación (SOBRE «A») a que se refire o artigo 146 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro. 

Se a mesa observa defectos ou omisións emendables na documentación administrativa presentada, outorgará un prazo non superior a tres días hábiles para que os licitadores os corrixan ou emenden ante a propia mesa de contratación.

A apertura das proposicións deberá realizarse no prazo máximo dun mes contado desde a data de finalización do prazo para presentar ofertas. Segundo a regulación establecida no Real decreto 817/2009, do 8 de maio, os criterios cuxa ponderación dependa dun xuízo de valor (SOBRE «B») deberán presentarse, en todo caso, nun sobre independente do resto da proposición. Para estes efectos, a apertura deste sobre levarase a cabo nun acto público, que debe ter lugar nun prazo non superior a sete días, contados desde a apertura da documentación administrativa a que se refire o artigo 146.1 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro.

Neste acto abrirase só o sobre correspondente aos criterios non cuantificables automaticamente (sobre «B») e entregaráselle ao órgano encargado da súa valoración a documentación contida nel; deixarase, así mesmo, constancia documental de todo o actuado.

Xa que para a valoración das proposicións teranse en conta criterios distintos ao do prezo, a mesa poderá solicitar, antes de formular a súa proposta, todos os informes técnicos que considere precisos.

A ponderación asignada aos criterios dependentes dun xuízo de valor darase a coñecer no acto público de apertura do resto da documentación que integra a proposición (sobre «C»).

A valoración dos criterios cuantificables de forma automática (sobre «C») realizarase sempre despois á daqueles cuxa cuantificación dependa dun xuízo de valor (sobre «B»).

H. O órgano de contratación clasificará, por orde decrecente, as proposicións presentadas que non fosen declaradas desproporcionadas ou anormais. A clasificación realizarase segundo os criterios de valoración establecidos no prego de cláusulas administrativas.

I. O órgano de contratación requiriralle ao licitador que presente a oferta economicamente máis vantaxosa que, dentro do prazo de dez días hábiles contados desde o seguinte a aquel en que recibise o requirimento, presente a documentación xustificativa de estar ao día no cumprimento das súas obrigas tributarias e coa Seguridade Social ou autorice o órgano de contratación para obter de forma directa a acreditación disto, de dispor efectivamente dos medios que se comprometese a dedicar ou adscribir á execución do contrato e de ter constituído a garantía definitiva.

De non se presentar a documentación no prazo concedido, entenderase que o licitador retirou a súa oferta e procederase, nese caso, a solicitar a mesma documentación ao licitador seguinte.

J. O órgano de contratación deberá adxudicar o contrato dentro dos cinco días hábiles seguintes á recepción da documentación. Non se poderá declarar deserta unha licitación cando exista algunha oferta ou proposición que sexa admisible de acordo cos criterios que figuren no prego.

K. A adxudicación deberá ser motivada; esta seralles notificada aos candidatos ou licitadores e, simultaneamente, será publicada no perfil do contratante.

L. A notificación deberá conter a información necesaria para permitir ao licitador excluído ou ao candidato descartado interpor un recurso suficientemente fundado contra a decisión de adxudicación.

En particular, expresará os seguintes aspectos: 

— En relación cos candidatos descartados, a exposición resumida das razóns polas que se rexeitou a súa candidatura.

— Respecto dos licitadores excluídos do procedemento de adxudicación, tamén de forma resumida, as razóns polas que non se admitiu a súa oferta.

— En todo caso, o nome do adxudicatario, as características e vantaxes da proposición do adxudicatario que determinasen a selección da súa oferta con preferencia sobre as que presentasen os restantes licitadores cuxas ofertas fosen admitidas.

Na notificación e no perfil do contratante indicarase o prazo en que se debe proceder á súa formalización. 

A notificación farase por calquera dos medios que permiten deixar constancia da súa recepción polo destinatario. En particular, poderase efectuar por correo electrónico ao enderezo que os licitadores ou candidatos indicasen ao presentaren as súas proposicións. O prazo para considerar rexeitada a notificación será de cinco días.

M. De acordo co artigo 161.2 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, o prazo máximo para efectuar a adxudicación será de dous meses contados desde a apertura das proposicións.

N. Segundo dispón o artigo 154.1 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, a formalización dos contratos cuxa contía sexa superior ás cantidades indicadas no artigo 138.3 publicarase no perfil do contratante do órgano de contratación; no anuncio indicaranse, como mínimo, os mesmos datos mencionados no anuncio da adxudicación.

Ademais, cando a contía do contrato sexa igual ou superior a 100.000 euros, deberase publicar un anuncio en que se informe da formalización no Boletín Oficial da Provincia de Pontevedra, nun prazo non superior a corenta e oito días contados desde a data de adxudicación do contrato.

Ñ. O contrato deberá formalizarse en documento administrativo no prazo de quince días hábiles contados desde o seguinte ao da notificación da adxudicación. Este documento constituirá título suficiente para acceder a calquera rexistro público. Non obstante, o contratista poderá solicitar que o contrato se eleve a escritura pública e os correspondentes gastos serán pola súa conta.

O. De conformidade co disposto no artigo 333.3 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro, deberánselle comunicar os datos básicos do contrato ao Rexistro de Contratos do Sector Público.

[Os datos básicos dos contratos adxudicados que deben conter as comunicacións ao Rexistro de Contratos do Sector Público establécense no anexo I do Real decreto 817/2009, do 8 de maio, polo que se desenvolve parcialmente a Lei 30/2007, do 30 de outubro, de contratos do sector público.] 

P. Así mesmo, nos tres meses seguintes á formalización do contrato, para o exercicio da función fiscalizadora, deberáselle remitir ao Tribunal de Contas ou ao órgano externo de fiscalización da comunidade autónoma unha copia certificada do documento en que se formalizou aquel, xunto cun extracto do expediente de que derive, na medida en que a contía do contrato excede dos 150.000 euros.

SEXTO.- Prego de cláusulas: o artigo 115 TRLSCP, na redacción dada ao mesmo pola Lei 34/2010, establece que os mesmos deberán incluir os pactos e condicións definidores dos dereitos e obrigas das partes do contrato e as demáis mencións requeridas pola normativa de aplicación, contido que deberá ter o seu reflexo no contrato, do que os pregos forman parte. 
Comprobado o contido formal dos pregos, aos efectos de ver si se da cumplimento ao previsto polo artigo 67 do RD 1098/2001, deben realizarse as seguintes apreciacións:
1.- Duración do contrato: Prevese unha duración de dez meses con posibilidade de prórroga por dez meses máis, axustándose ao previsto no TRLCAP. 
Prevese como data de inicio do novo contrato outubro de 2015, polo que a efectos de axustarse á dita previsión será necesario extremar a dilixencia na súa tramitación e na adopción de cantos acordos procedan. 

2.- Advírtese un erro na cláusula 3ª pola que se establece o valor estimado do contrato, dado que o valor estimado do contrato non debe incluir o  IVE, polo que o mesmo, para un período de 10 meses, será  de 165.289,26 euros e non os 200.000,00 euros que figuran no prego, dado que esa cantidade xa inclúe o IVE do 21%.
Asimesmo debe terse en conta que, segundo a cláusula 2ª o contrato é susceptible dunha prórroga de 10 meses, polo que o valor estimado do contrato é de 330.578,52 euros. 

3.- Criterios de adxudicación: Recóllense criterios de adxudicación de doble calificación. Por unha banda, avaliables mediante xuízo de valor  e a través de fórmulas. Deste xeito realizase una distribución do 10% de puntos a xuízo de valor e do 90% a fórmula. Cúmprese en consecuencia a finalidade de  ir obxetivando os criterios de valoración reducindo o peso dos puntos resultado da emisión dun xuízo de valor.
De conformidade co artigo 150.1 do texto refundido da Lei de contratos do sector público, aprobado polo Real decreto lexislativo 3/2011, do 14 de novembro os criterios de adxudicación establecidos no prego están directamente vinculados ao obxecto do contrato.

4.- Melloras: Permítese a presentación de melloras segundo o disposto na cláusula 15.1 do PCAP. 
Neste punto podemos lembrar o afirmado polo Tribunal Administrativo Central de Recursos Contractuais, na súa Resolución n.º 318/2011, de 14 de decembro de 2011, nun procedemento licitatorio sobre un contrato de servizos de limpeza: “en consecuencia, a introdución de melloras como criterio de adxudicación esixe a súa relación directa co obxecto do contrato, unha adecuada motivación, a súa previa delimitación nos pregos ou no seu caso no anuncio de licitación e ponderación das mesmas”.

O prego cumpre co indicado pola Xunta Consultiva de Contratación da Administración do Estado, no seu informe 59/2009, de 26 de febreiro, onde se pronuncia favorablemente á posibilidade de admitir melloras que impliquen a execución de prestacións accesorias para o contratista, sen custo para o órgano de contratación sempre que se establezan os criterios de valoración que haxan de aplicárselles, debendo tales melloras figurar detalladas no prego de cláusulas administrativas particulares con expresión dos seus requisitos, límites, modalidades e características que permitan identificalas suficientemente, e gardar relación directa co obxecto do contrato

Analizado pois o prego de cláusulas administrativas particulares, infórmase que cumple coa totalidade dos requisitos esixidos polo TRLCSP e a súa normativa de desenvolvemento.

5.- Persoal. Dada a natureza do contrato e sin perxuízo das cautelas establecidas respecto nos pregos, resulta necesario, ante as reiteradas pretensións exercidas polos traballadores de empresas adxudicatarias de contratos de servizos de consolidarse como persoal indefinido da Administración pública, sen superar os correspondentes procesos selectivos basesados nos principios de igualdade, mérito e capacidade, adoptar cantas medidas e garantías eviten a produción de situacións favorables a ditas pretensións.
Neste senso debe lembrarse o sinalado na Resolución do 27 de outubro de 2010, aprobada pola Comisión Mixta para as Relacións co Tribunal de Contas, en relación coa Moción sobre a necesidade de evitar os riscos de que os traballadores das empresas de servizos contratadas pola Administración, polas condicións en que se desenvolve a actividade contratada, se convirtan en Persoal Laboral da Administración en virtude de sentencias xudiciais. O propio artigo 301 TRLCSP establece que “A la extinción de los contratos de servicios, no podrá producirse en ningún caso la consolidación de las personas que hayan realizado los trabajos objeto del contrato como personal del ente, organismo o entidad del sector público contratante”.
A tal efecto recoméndase a inclusión da claúsula recollida nas Instruccións conxuntas da Secretaría de Estado das AAPP e de Orzamentos e Gastos, Ministerio de Facenda e Administracións Públicas, sobre boas prácticas para a xestión das contratacións de servizos e encomendas de xestión a fin de evitar incorrer en supostos de cesión ilegal de traballadores en relación coas reglas especiais respecto do persoal laboral da empresa contratista: 

“1.- Corresponde exclusivametne a la empresa contratista la selección del personal que, reuniendo los requisitos de titulación y experiencia exigidos en los pliegos [en los casos en que se establezcan requisitos específicos de titulación y experiencia], formará parte del equipo de trabajo adscrito a la ejecución del contrato, sin perjuicio de la verificación por parte de la “entidad contratante” del cumplimiento de aquellos requisitos.

(...)

2.- La empresa contratista asume la obligación de ejercer de modo real, efectivo ycontinuo, sobre el personal integrante del equipo de trabajo encargado de la ejecución del contrato, el poder de dirección inherente a todo empresario. En particular, asumirá la negociación y pago de los salarios, la concesión de permisos, licencias y vacaciones, las sustituciones de los trabajadores en caso de baja o ausencia, las obligaciones legales en materia de seguridad social, incluido el abono de cotizaciones y el pago de prestaciones, cuando proceda, las obligaciones legales en materia de prevención de riesgos laborales, el ejercicio de la potestad disciplinaria, así como cuantos derechos y obligaciones se deriven de la relación contractual entre empleado y empleador.

3.- La empresa contratista velará especialmente porque los trabajadores adscritos a la ejecución del contrato desarrollen su actividad sin extralimitarse en las funciones desempeñadas respecto de la actividad delimitada en los pliegos como objeto del contrato.

4.- (..)

5.- La empresa contratista deberá designar al menos un coordinador técnico o responsable [...] integrado en su propia plantilla, que tendrá entre sus obligaciones las siguientes:

a) Actuar como interlocutor de la empresa contratista frente a la “entidad contratante”, canalizando la comunicación entre la empresa contratista y el personal integrante del equipo de trabajo adscrito al contrato, de un lado, y la “entidad contratante” del otro lado, en todo lo relativo a las cuestiones derivadas de la ejeucción del contrato.

b) Distribuir el trabajo entre el personal encargado de la ejecución del contrato, e impartir a dichos trabajadores las órdenes e instrucciones de trabajo que sean necesarias en relación con la prestación del servicio contratado.

c) Supervisar el correcto desempeño por parte del personal integrante del equipo de trabajo a las funciones que tienen encomendadas, así como controlar la asistencia de dicho personal al puesto de trabajo.

d) Organizar el régimen de vacaciones del personal adscrito a la ejecución del contrato, debiendo a tal efecto coordinarse adecuadamente la empresa contratista con la “entidad contratante”, a efectos de no alterar el buen funcionamiento del servicio.

e) Informar a la “entidad contratante” acerca de las variaciones, ocasionales o permanentes, en la composición del equipo de trabajo adscrito a la ejecución del contrato”.

 6.- Pregos de prescricións técnicas: Constan no expediente. Non se entra  a analizar o contido dos mesmos, tendo en conta que pola especificidade da materia non é competencia de Secretaría nin Intervención. Aconséllase en todo caso que os mesmos sexan revisados e informados por un técnico na materia.

SÉTIMO.- Desde o punto de vista orzamentario, trátase dun expediente de carácter plurianual regulado no artigo 174 do Real Decreto Lei 2/2004, de 5 de marzo, polo que se aproba o texto refundido da Lei Reguladora de Facendas Locais (en adiante TRLRFL), distribuída nas seguintes anualidades:

2015: por importe de 40.000euros

2016: por importe de 160.000 euros

En relación co gasto imputable ao exercicio 2015 está pendente de publicación no Boletín Oficial da Provincia o expediente de modificación de créditos 32/2015 na modalidade de transferencia de crédito de Pleno núm. 4/2015 polo que se habilita o crédito necesario para a contratación.

Advírtese que ata que non se efectúe a  sinalada publicación, non é posible a aprobación do expediente de contratación, por ser un requisito esencial do procedemento.

En relación coa anualidade 2016 o gasto quedará supeditado ó crédito que en cada exercicio se consigne de acordo co establecido no artigo 174 do TRLFL. 

Visto o que antecede, e de acordo co  disposto no artigo 109.3 do TRLCSP, infórmase desfavorablemente a declaración de urxencia do expediente de contratación. 
Faise asimismo fincapé na necesidade de considerar de cara ao futuro a utilización dun modelo de xestión de servizo público, para o caso de seguir na prestación indirecta do servizo,  dada a situación económica do Concello.

En Cangas, a 4 de setembro de 2015
A INTERVENTORA 




A SECRETARIA

María Jesús Piñeiro Bello




Berta Alonso Soto

